
ᓴᖅᑭᑕᑦ 
 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᑐᒃᓯᕋᖅᐳᑦ ᐊᖏᓂᕐᓴᒃᑯᑦ ᑮᓇᐅᔭᓂᒃ ᐱᔪᒪᓪᓗᑎᒃ ᐃᓕᓐᓂᐊᕐᓂᐊᓕᓵᖅᑐᓄᑦ ᐊᒻᒪ 

ᓱᕈᓯᕐᓄᑦ ᐸᖅᑭᔾᔪᑎᒃᓴᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ 
 
ᐃᖃᓗᐃᑦ, ᓄᓇᕗᑦ( ᓄᕕᐱᕆ 24, 2005) –ᑲᑎᒪᔨᐅᖃᑕᐅᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ ᐅᓪᓗᒥ 
ᐃᓗᓐᓇᖏᑦ ᐊᓂᒍᖅᑎᑦᑎᓚᐅᖅᐳᑦ ᐱᖁᔨᕗᖔᕈᒻᒥᒃ ᑐᒃᓯᕋᕐᖢᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐋᖅᑭᒋᐊᖁᔨᓪᓗᑎᒃ 
ᑮᓇᐅᔭᓂᒃ ᑐᓂᔭᐅᕙᒃᑐᓂᒃ ᒫᓐᓇᕋᑖᖑᔪᖅ ᑐᓴᖅᑎᑦᑎᔾᔪᑕᐅᓚᐅᖅᑐᒧᑦ ᐊᕐᕌᒍᓄᑦ ᑕᓪᓕᒪᓄᑦ 
ᐃᓕᓐᓂᐊᕐᓂᐊᓕᓵᖅᑐᓄᑦ ᐊᒻᒪ ᓱᕈᓯᕐᓄᑦ ᐸᖅᑭᒡᖠᕈᑕᐅᓂᐊᖅᑐᓄᑦ ᐱᒋᐊᕈᑕᐅᓯᒪᔪᒥᒃ. 
 
ᑲᓇᑕᐅᑉ ᒐᕙᒪᒃᑯᖏᑦ ᐊᖏᕐᓯᒪᓕᖅᑐᑦ $5 ᐱᓕᐊᓐᓂᒃ ᐃᓕᓐᓂᐊᕐᓂᐊᓕᓵᖅᑐᓄᑦ ᐊᒻᒪ ᓱᕈᓯᕐᓄᑦ ᐸᖅᑭᒡᖠᕈᑕᐅᔪᓄᑦ 
ᐱᒋᐊᕈᑕᐅᔪᓄᑦ ᑲᓇᑕᓕᒫᒥ.  ᑖᒃᑯᐊ   ᐃᓕᓐᓂᐊᕐᓂᐊᓕᓵᖅᑐᓄᑦ ᐊᒻᒪ ᓱᕈᓯᕐᓄᑦ ᐸᖅᑭᒡᖠᕈᑕᐅᔪᓄᑦ ᑮᓇᐅᔭᐃᑦ 
ᑐᓂᐅᖅᑲᖅᑕᐅᓂᐊᖅᐳᑦ ᐊᑐᕐᓗᑎᒃ ᐃᓄᒋᐊᖏᓂᖏᑎᒍᑦ.  ᓄᓇᕗᑦ, ᓄᓇᑦᓯᐊᕐᓗ ᐊᒻᒪᓗ ᔪᑳᓐ ᑲᑐᔾᔨᓪᓗᑎᒃ 
ᑐᒃᓯᕋᕐᓯᒪᓕᖅᐳᑦ ᑮᓇᐅᔭᖅᑖᕆᓂᐊᖅᑕᖏᑦ ᑐᓂᔭᐅᖁᓪᓗᒋᑦ ᐱᖓᓱᓄᑦ ᐅᑭᐅᖅᑕᖅᑐᒥ ᒐᕙᒪᐅᔪᓄᑦ, 
ᐃᓕᓴᕐᓯᓯᒪᓗᑎᒃ ᐃᓄᒋᐊᖕᓂᖏᑎᒍᑦ ᑮᓇᐅᔭᖃᖅᑎᑦᑎᓂᖅ ᐊᒥᒐᓗᐊᕐᓂᐊᕐᓂᖓᓂᒃ ᐊᖑᒻᒪᑎᔭᕆᐊᒃᓴᖅ 
ᐅᑭᐅᖅᑕᖅᑐᒥ ᓱᕈᓯᕐᓄᑦ ᑭᓐᖒᒪᔭᐅᔪᓂᒃ. 
 
ᒥᓂᔅᑕ ᐃᓕᓐᓂᐊᑐᓕᕆᔨᒃᑯᓐᓄᑦ ᐄᑐᐊᖅ ᐱᑯ ᓴᖅᑭᑦᑎᓚᐅᖅᑐᑦ ᐱᖁᔨᕗᖔᕈᑎᒥᒃ.  “ᓄᓇᕗᑦ ᐊᒡᓱᕈᕐᖢᓂ 
ᐃᖅᑲᓇᐃᔭᖃᑎᖃᕐᓯᒪᓕᕐᒪᑦ ᐅᑭᐅᖅᑕᖅᑐᒥᑦᑕᐅᖅ ᒐᕙᒪᐅᔪᓂᒃ ᐊᖏᖃᑎᒌᒍᑎᓕᐅᖁᓪᓗᒋᑦ 
ᐊᖑᒻᒪᑎᑦᑎᐊᕐᓂᐊᖅᑐᒥᒃ ᑭᓐᖒᒪᔭᐅᔪᓂᒃ ᓱᕈᓯᕐᓄᑦ ᐅᑭᐅᖅᑕᖅᑐᒥ.  ᐃᑲᔪᖅᑐᐃᔾᔪᑕᐅᔪᑦ ᑲᑎᒪᔨᓕᒫᖏᓐᓄᑦ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓴᓐᖓᒃᑎᑦᑎᕚᓪᓕᕐᓂᐊᖅᑐᖅ ᐱᓇᓱᒃᑕᓐᑎᓐᓄᑦ,” ᑕᐃᒪᓐᓇ ᐅᖃᓚᐅᖅᑐᖅ ᒥᓂᔅᑕ 
ᐱᑯ. 
 
ᑲᓇᑕᐅᑉ ᒐᕙᒪᒃᑯᖏᑕᐃᓕᓐᓂᐊᓕᓵᖅᑐᓄᑦ ᐊᒻᒪ ᓱᕈᓯᕐᓄᑦ ᐸᖅᑭᒡᖠᕈᑕᐅᓂᐊᖅᑐᓄᑦ ᐱᒋᐊᕈᑕᐅᔪᑦ 
ᐱᖃᓯᐅᔾᔨᓯᒪᕗᖅ $100 ᒥᓕᐊᓐᓂᒃ ᐊᑐᖅᑕᐅᔪᒃᓴᐅᑕᐅᔪᓂᒃ ᐊᓪᓚᓄᑦ.  ᑖᒃᑯᐊ $100 ᒥᓕᐊᓐ 
ᐊᑐᐃᓐᓇᐅᑎᑕᐅᖏᑦᑐᑦ ᐃᓄᖕᓄᑦ, ᓄᓇᕗᒥᐅᑕᑦ ᑲᓇᑕᒥᐅᓕᒫᓂ ᐱᖏᑦᑐᑐᐊᖑᓗᑎᒃ ᐃᓚᖓᓐᓂᒃ 
ᐃᓕᓐᓂᐊᓕᓵᖅᑐᓄᑦ ᐊᒻᒪ ᓱᕈᓯᕐᓄᑦ ᐸᖅᑭᒡᖠᕈᑕᐅᓂᐊᖅᑐᑦ ᑮᓇᐅᔭᖏᓐᓂᑦ.   
 
ᖁᑎᒃᑐᕐᒧᑦ ᒪᓕᒐᓕᐅᖅᑎᐅᔪᖅ ᓕᕙᐃ ᐸᓇᐹᓯ ᐅᖃᓚᐅᖅᑐᖅᐃᒪᓐᓇ “ᑐᒡᓕᓚᐅᖅᑕᕋ ᐱᖁᔨᕗᖔᕈᑎ ᐱᒻᒪᕆᐅᖕᒪᑦ 
ᐅᕙᑦᑎᓐᓄᑦ ᓂᕈᐊᖅᑕᐅᓯᒪᔪᒍᑦ ᓴᓐᖏᔪᒥᒃ ᓂᓪᓕᐊᕕᖃᕆᐊᖃᕋᑦᑕ ᑮᓇᐅᔭᖅᑐᕈᑎᒃᓴᖃᖅᑎᑕᐅᑎᓪᓗᒋᑦ ᓱᕈᓯᖅᐳᑦ, 
ᑕᐃᒪᓐᓇ ᑭᓯᐊᓂ ᓇᓚᒎᕐᒪᑦ.  ᐃᓄᖁᑎᕗᑦ ᒪᒃᑯᒃᑑᓪᓗᑎᒃ ᐊᒻᒪ ᐃᓄᐃᓐᓇᑲᓴᐅᓪᓗᑎᒃ.  ᐱᒻᒪᕆᐅᕗᖅ 
ᐱᖃᑕᐅᔪᓐᓇᖁᓪᓗᑕ ᑖᒃᑯᓇᓐᖓᑦ ᑮᓇᐅᔭᓂᑦ ᐊᑐᐃᓐᓇᕈᖅᑕᐅᔪᓂᒃ ᓄᓇᖃᖅᑳᕐᓯᒪᔪᓄᑦ ᑲᓇᑕᒥᐅᑕᐅᔪᓄᑦ.” 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᑐᓂ ᕉᔅ 
ᑐᓴᒐᒃᓴᓕᕆᔨ 
ᐅᖄᓚᐅᑖ : (867) 975-5106 
ᓱᒃᑲᔪᒃᑯᑦ : (867) 975-5190 
ᖃᕆᑕᐅᔭᒃᑯᑦ : trose@assembly.nu.ca 


